
					Kaca puniki kavalidasi
tina mangkin, sang Pandu kala kaburu, Sri Kunti ngemban sang sena, tinurweng soring waringin, luwuring watu, hana pasu raja prapta,

15. Dadi mlayu Kunti kagiat, tinunggal sang sena mangkin, binedeng de singa mangko, bawi sang sena inambil, kumrenceng padania kalih, murdining singa tinuju, bentar sirah pasu raja, temahan hyang pasupati, sigra melecut, sira sabda ring ambara.

16. Kunti Pandu aranana, si sena sang singa mantri, labaning anupat dewa, dlaha tan alahing weri, sang Pandu suka rumengwi, sang sena binakta mantuk, prapteng kuta awacana, duh rari mas ingsun Kunti, akas kukuh, si sena rare aprabawa.

17. Tan amanis kurang arja, tan arja kurang manis, tulusana gawe putra, anerus arja anerus manis, maka kembang ikang bumi, sasoring wirat sinanggeng buh, tan asama sama rupa, sang Kunti asawur kenejing, hulun tumut, sandikan Sri Prameswara.

18. Sigra Kunti maprayoga, angrana sika amatitis, hyang Indra inaradana, tanaka datwa wang prapti, duluraken udan riris, akuning warna nikang buh, jag ngadeg tur wacana, tingal aku surapati, sadia atemu, Kunti warah sadian kita.

19. Sakarep kita sun aweha, sang Kunti atur wot sari, suka sanghyang prapta nonton, sun ameta suta siki, arja sasolahe manis, tatan sama sameng buh, widagda tur jayeng rana, kinalulutan dening istri, kanti sadu, kalumbrahing jagat raya.

20. Mawuwus hyang sata sadnya, sida saka sadnya rari, tumuli apulang jiwa, tempuhing istri smari, pada angenakin budi, hyang sakra alon mawuwus, rari suta pawehing wang, mangke tan angindra bumi, sampun sunu, ri kanurun raksieng praja.

21. Ri wusira atemu rasa, hyang sakra cet sunia, malih, sang Kunti pareng sang katong, aturana sideng kapti, Madra

